
	Midsund kommune

Rådmannen
	Arkivsak:
2010/374-1

Arkiv:
150
Saksbeh:
Geir J. Göncz
Dato:
12.08.2010


Saksframlegg


Økonomirapport 1. tertial 2010



	Utvalsak
	Utval
	Møtedato

	10/50
	Formannskapet
	31.08.2010

	
	Kommunestyret
	


Forslag til vedtak:

1. Kommunestyret tek økonomirapport 1. tertial 2010 til vitande.

2. Med bakgrunn i kommunestyresak 43/2010, 44/2010 og 47/2010 vert budsjett ramme Midsund skule (ansvar 2100) auka med kr 33 000, budsjett ramme Raknes (ansvar 2120) skule auka med kr 24 000, budsjett Tøndergård skule (ansvar 1350) vert auka med 136 000. Post renter på lån (ansvar 9000) vert redusert tilsvarande med kr 193 000.

---slutt på tilråding---

Saksutgreiing:

Sjå vedlagt rapport.

	Geir J. Göncz
	

	Rådmann
	Anne Oterhals

Økonomisjef




Vedlegg (prenta):  
Økonomirapport 1. tertial 2010

	Midsund kommune

Rådmannen
	Arkivsak:
2010/243-2
Arkiv:
034
Saksbeh:
Geir J. Göncz
Dato:
12.08.2010


Saksframlegg


Utgreiing av konsekvensar ved endra organisering av vedlikehaldsavdelinga og reinhaldsavdelinga



	Utvalsak
	Utval
	Møtedato

	10/51
	Formannskapet
	31.08.2010

	
	Kommunestyret
	


Forslag til vedtak:

1. Midsund kommunestyre vedtar at det ikkje gjennomførast konkurranseutsetting av vedlikehalds- og reinhaldstenesta.

2. Midsund kommunestyre ber rådmannen med det første søke ei vidareutvikling av tenestene gjennom intern gjennomgang

---slutt på tilråding---

Saksutgreiing:

Midsund formannskap handsama i sak  10/35 ”Utgreiing om konsekvensar ved endra organisering av vedlikehaldsavdelinga og reinhaldstenesta”. Det vart i saka vedteke å legge fram ei utgreiing på overordna, prinsipielt nivå med konsekvensar av endra organisering av vedlikehaldsavdelinga og kjøp av reinhaldstenester frå eksterne leverandørar. Utgreiinga vil kunne gje eit grunnlag for kommunestyret om eventuell meir utfyllande utgreiingar.

Rådmannen har søkt å innhente erfaring frå andre kommunar. Ifølge KS har 12 % av norske kommunar former for konkurranseutsetting av reinhald. Så langt rådmannen er kjent med har ikkje kommunar i Romsdal konkurranseutsatt reinhald eller vedlikehald.  Rådmannen har i stor grad basert seg på informasjon i AGENDA-rapport (2009) med evaluering av konkurranseutsetting av reinhald i Hurum kommune.

KONKURRANSEUTSETTING

Som alternativ til intern kvalitets- og effektiviseringsarbeid er konkurranseutsetting fokus i utgreiinga. Konkurranseutsetting av ein kommunal teneste inneber at fleire eksterne aktørar konkurrerar med kommunen si eiga verksemd om å drive denne tenesta. Kommunen behaldar totalansvaret for tenesta.

Organisatoriske konsekvensar

Ei konkurranseutsetting inneberer at det må etablerast eit formelt organisatorisk skilje mellom kommunen si forvaltningsmyndigheit (bestillarfunksjon) og tenesteproduksjon (utførarfunksjon).

Ved førebuing og gjennomføring av anbodsprosessen må det klart skillast mellom dei som har ansvar for utarbeiding av konkurransegrunnlaget og dei som eventuelt skal utarbeide eigenregitilbod. Om ikkje kan kommunen sitt internbod bli underkjent i anbodsprosessen. Dette gjer at ansvaret for utarbeiding av konkurransegrunnlaget leggast sentralt i kommunen, til rådmannens stab.

Nye roller for politikarar og administrasjon

Konkurranseutsetting inneberer innføring av nye styringsprinsipp og nye roller for kommunen sine politikarar, kommunen si administrative leiing og dei konkurranseutsette verksemdene. Dette vil gjøre seg gjeldande også om det er kommunen sitt eigenregitilbod som vinner konkurransen.

Eigenregitilbod

For å stimulere til utvikling og effektivisering av kommunen sine tenester bør dei kommunale verksemdene vert gitt høve til å utarbeide eigenregitilbod og konkurrere på lik linje med de private verksemdene.

Organisering av den konkurranseutsatte verksemda om kommunen vinner

For å førebygge mistanke om kryss-subsidiering har dei fleste kommunar som har konkurranseutsatt deler av si verksemd valt å organisere dette som eit kommunalt AS eller eit kommunalt føretak dersom kommunen sitt eigenregitilbod vinner konkurransen. Dette inneberer at det vert etablert et eiget politisk styre for den konkurranseutsatte delen av den kommunale verksemda.

Verksemdoverdraging

Om ein privat leverandør vinner konkurransen har kommunen sine medarbeidarar rett og plikt til å bli med over til ny drivar. Den nye arbeidsgivaren overtar den tidligare arbeidsgivars rettighetar og plikter som følgjer av arbeidsavtalen eller arbeidsforholdet. Dette gjeld inntil tariffavtalen utløpar eller til det vert inngått ny tariffavtale som er bindande for den nye arbeidsgjevaren og dei overførte arbeidstakarane. Opparbeida ansiennitet vert overført uavkorta til ny arbeidsgivar. For pensjonsrettighetar gjelder eigne bestemmingar.

Reservasjonsretten er ein rett den enkelte arbeidstakar har til å motsette seg at arbeidsforholdet vert overført til ein ny arbeidsgivar. Arbeidstakarar som har gjort gjeldande reservasjonsretten, har også fortrinnsrett til ny ansettelse hos tidligare arbeidsgjevar. Fortrinnsretten gjeld bare i stillingar som arbeidstakaren er kvalifisert for.
Risikoelement knytt til konkurranseutsetting

Utklipp fra AGENDA-rapporten (2009) : ”Konkurranseutsetting av renhold Hurum kommune”:

”For ansatte 
Risiko 
Konsekvensene av konkurranseutsetting for de ansatte oppfattes som en betydelig risiko. Det er mange godt voksne blant de ansatte, som vil være kostbare i sammenheng med en virksomhetsoverdragelse hvor lønns- og pensjonsvilkår skal gjelde i tariffperioden. En leverandør kan ha klare incentiver til å kvitte seg med disse og erstatte dem med yngre og billigere personell. 

Ansatte kan bli satt på oppdrag andre steder med andre rammevilkår. 

Hurum kommunen er en IA-bedrift – ved en virksomhetsoverdragelse er usikkert i hvilken grad dette vil videreføres for renholdsarbeiderne. 

En privat leverandør kan innføre et høyere arbeidspress noe som kan føre til høyere sykefravær og en mindre forutsigbar utføring av tjenestene. 

I forhold til konkurranseutsettingsprosessen 
Risiko 
Pr. i dag har ikke kommunen kompetanse og erfaring med å gjennomføre konkurranseutsetting verken på bestiller eller utførersiden. Denne kompetansen må etableres og vil medføre kostnader for kommunen. 

Det en risiko at kommunen ikke får tilstrekkelig anledning til å gi et godt egenregi-tilbud. Kommunen mangler kompetanse på dette, og vil lett kunne utkonkurreres av store profesjonelle aktører. 

Fremdriftsplanen for konkurranseutsetting er meget ambisiøs. Det er stor risiko for at prosessen går for fort til at kommunen klarer å utarbeide et godt konkurranse-grunnlag. 

Fremdriftsplanen utgjør også en betydelig risiko for kommunens mulighet til å utarbeide et godt egenregitilbud. Det er store endringer og et omfattende registrerings- og utviklingsarbeid som er nødvendig for å sette kommunen i stand til å konkurrere. 

Undervurderer kommunen kompleksiteten i å konkurranseutsette en ”enkel” tjeneste som renhold? 

Muligheter 
Kommunen kan få et bedre grunnlag for styring ev eventuell egenproduksjon og legge grunnlaget for en mer profesjonell utførelse av renholdstjenestene. 

Organisatorisk tilrettelegging 
Risiko 
Evner kommunen å gjennomføre en etablering av en bestiller-utfører organisasjon med klar rolledeling. Særlig i sammenheng med håndtering av egenregitilbudet. 

Behov for ny kompetanse (bestiller)– krever investering i kompetanse og ressurser. 

Har kommunen ressurser til kontroll og oppfølging? 

Muligheter 
Profesjonaliseringen av styringen av renholdet, både når det gjelder kvalitet og kostnadsstyring. 

Økonomi 
Risiko 
Krav fra kommunen knyttet til lønns- og pensjonsvilkår i sammenheng med virksomhetsoverdragelse kan hindre både konkurranse og innsparingsmuligheter. 

Manglende oversikt over dagens renhold kan medføre at kostnadene øker på sikt ettersom kommunen blir mer bevisst sine forventninger. 

Det blir kostbart for kommunen hvis mange ansatte ikke vil være med på overdragelse. En må finne andre oppgaver til disse. 

Etablering av bestiller-utfører-organisering og kontroll og oppfølging av leverandører vil øke administrasjonskostnadene. 

Hvis kommunen blir nødt til å ta tilbake renholdet vil dette kunne medføre betydelige ekstrakostnader. 

Muligheter 
Utførelsen av renholdet kan gjennomføres til dels betydelig billigere. 

Kvalitet 
Risiko 
Hvis kommunens renholdere i dag gjør mer enn de formelt har ansvar for vil en leverandør som holder seg strengt til oppdraget lever dårligere renhold enn i dag. 

Private leverandører kan spekulere i å levere dårligere kvalitet. Særlig hvis kommunen ikke evner å definere klare kvalitetskrav og følge opp disse. 

Evner kommunen å utarbeide et godt nok konkurransegrunnlag gitt den fremdriftsplanen som er lagt? 

Muligheter 
Gjennom et mer profesjonelt drevet renhold vil en kunne få bedre og mer stabil kvalitet på renholdet 

Større avstand mellom brukerne og utførerne vil gjøre det lettere å klage på utførselen. ”

VURDERING

Dagens teneste:

Reinhald:

Antal tilsette: 12, fordelt på 8,14 stillingar

Vaskeareal: ca 9100 m2 golvareal som vert vaska dagleg eller ein til tre gongar pr. veke. I tillegg kjem ”småvask”, nedvask, boning og vask av vindauge m.m

Vedlikehald:

Antal tilsette: 6, fordelt på 5.5 stillingar

Innsparingspotensiale

I all hovudsak utgjer personalkostnader den største delen av utgiftene til reinhald. Erfaringar frå konkurranseutsetting frå andre kommunar syner at det først og fremst er på dei ansatte sine lønns- og personalvilkår at de store besparelsane vert gjort.  Dersom ein legg inn som premiss at ein skal behalde same  lønns- og pensjonsvilkår som de har i kommunen, må innsparingspotensialet vere begrensa til mulige effektiviseringsgevinstar. Desse gevinstane vil ein kunne ta ut gjennom meir profesjonalisert styring av kommunen sitt eige reinhald, sjølv utan konkurranseutsetting.

Dersom ein fråviker lønns- og pensjonsvilkår vil innsparingsmuligheitene auke. Reinhaldarane står da i fare for å bli tilbudd dårligare vilkår enn i kommunen

Kostnader for kommunen ved konkurranseutsetting

Det vil påløpe kommunen kostnader knytt til sjølve konkurranseutsettinga og til oppfølging av eit eventuelt kjøp.

· oppdatert kartlegging av areal og kvalitetsprofilar

· etablerast eit kvalitetssystem som  innspel til utarbeiding av konkurransegrunnlaget og som grunnlag for kontroll og oppfølging

Midsund kommune manglar nokre grunnleggande føresetnader for å gjennomføre ei konkurranseutsetting, noko som gjer at kostnadene ved gjennomføring vil bli store. Det innsparingspotensial tilseier likevel at det ikkje vil være mykje å hente på ei konkurranseutsetting av desse områda på kort sikt. Ein eventuell større langsiktig gevinst er knytt til strukturelle endringar og tilrettelegging for profesjonalisering.

Anbodsutsetting er ein omfattande prosess som krev kompetanse både på utforming og oppfølging av anbod. Anbod vil krevje at kommunen organiserast etter bestiller-utfører-modell. (oppdeling av eksisterande einingar i utførande og bestillande eining). Midsund kommune har i dag ikkje kompetanse og erfaring med å gjennomføre konkurranseutsetting verken på bestiller eller utførarsida. Denne kompetansen må byggast opp.

Rådmannen oppfattar at ein av styrkene med Midsund kommune sin organisasjon er stor grad av fleksibilitet. Det kan vere ein fare ved konkurranseutsetting at kritisk kompetanse i driftseininga kan gå tapt, med resultat  mindre fleksibilitet for tilsette/brukarar.

Reel konkurranse?

Det er vanskelig å sikre produktivitetsgevinstar om ein erstattar eit offentleg monopol med eit privat monopol. Det kan være eit problem at når anbod leggast ut er det konkurranse mellom fleire, mens når kontrakten er tildelt, er ein prisgitt den valte leverandøren i kontraktstida. Eit anna problem er at kontrakten skal lysast ut på nytt ved utløp. Da kan antal potensielle anbydarar være redusert eller eliminert og marknadsmakten til den som har hatt kontrakten er sterk.

Det er risiko for at kommunen ikkje får tilstrekkelig høve til å gi et godt eigenregitilbod. Kommunen manglar kompetanse på dette, og vil lett kunne utkonkurrerast av store profesjonelle aktørar. Det krevs omfattande registrerings- og utviklingsarbeid for å sette kommunen i stand til dette.

Personal

I dei fleste tilfelle vil anbodsutsetting av ei teneste definerast som verksemdovertaking. Det kan bli ei utfordring både kostnadsmessig og organisatorisk dersom mange ansatte nytter seg av valretten og ikkje vil være med på overdraging. Kommunen må då finne andre arbeidsoppgåver til desse.

VIDARE PROSESS

A. Intern gjennomgang

På bakgrunn av ovanståande utgreiing rår rådmannen ikkje til at Midsund kommune utgreier vidare konkurranseutsetting av tenester i Midsund kommune. Effektivisering og kvalitetsbetring av tenestene kan sikrast gjennom: 

- intern effektivisering gjennom eks. profesjonalisering til kvalitetsstandard

- gjennomgang av tenesta

Som et ledd i vurdering av tenestene har rådmannen satt i gang eit arbeid for å gå igjennom driftsmessige utfordringar innan reinhald. Arbeidsgruppa sitt arbeid vil gje svar på utfordringane innan dagens driftsmodell. Rådmannen legg opp til tilsvarande gjennomgang innan vedlikehaldstenesta.

B. Vidare utgreiing

Ei tilrettelegging for eit endelig grunnlag for konkurranseutsetting av ei teneste vil ha heilt andre krav til prosess, innhald og kostnader.

- arbeidstakarorganisasjonane og representantar for dei tilsette bør vere med frå oppstart og gjennom heile prosessen i utgreiing av grunnlag for konkurranseutsetting

· kostnader til konsulent, jf VA (også for å for at det ikkje skal kunne stillast spørsmål ved vurderingsgrunnlaget)

· kostnader knytt til konsulentbistand til bistand til kalkulasjons- og kostnadsberekningar.

· Konsulenttenester for utarbeiding av konkurransegrunnlaget, gjennomføring av anbodskonkurransen og nullstilling av bygg før overtaking

· Konsulent til å foreta kvalitetskontrollar

	Geir J. Göncz
	

	rådmann

	Midsund kommune

Teknisk
	Arkivsak:
2009/313-3
Arkiv:

Saksbeh:
Inge Rakvåg
Dato:
17.08.2010


Saksfråmlegg


Reglement for utøving av mynde i medhald av særlov m.v. for Midsund kommune - eining teknisk .  Delegasjonsinstruks ny bygningslov (PBL) frå 01.07.10.



	Utvalsak
	Utval
	Møtedato

	10/52
	Formannskapet
	31.08.2010

	
	Kommunestyret
	


Forslag til vedtak:

Midsund  kommunestyre vedtek  ”Reglement for utøving av mynde i samsvar av særlov m.v., for Midsund kommune – eining teknisk” 

Reglementet er formulert med utgangspunkt i føresetnad om at administrativ mynde, i samsvar med kommunelovens prinsipp, i utgangspunktet delegert til rådmannen, men med fôrutsetning om at rådmannen delegerer mynde vidare til einingsleiar  teknisk.

Einingsleiar kan delegere mynde vidare, dersom lovbestemmingar ikkje er til hinder for slik delegering


1 PLAN- OG BYGNINGSLOVEN 

I medhald av lov om planlegging og byggesaksbehandling (plan- og bygningsloven) av 27. juni 2008 nr. 71, utøves mynde etter følgjande retningslinjer: 

1.1 Einingsleiar teknisk  gis avgjøringsmynde i følgjande  saker:

1.1.1 Gi dispensasjon frå lov, forskrift eller vedtekt i medhald av §§ 19-2 og 19-3 i saker som ikkje er av prinsipiell karakter.


1.1.2 Gi dispensasjon frå arealdel av kommuneplanen/kommunedelplan, reguleringsplan eller bebyggelsesplan i medhald av §§ 19-2 og 19-3 i saker som ikkje er av prinsipiell karakter.


1.1.3 Gi dispensasjon frå bestemmingane om forbod mot tiltak mv. langs sjø og vassdrag etter § 1-8 i medhald av §§ 19-2 og 19-3 i saker som ikkje er av prinsipiell karakter.


1.1.4 Sette vilkår i byggeløyve i medhald av § 16-6, 2. ledd.


1.1.5 Fatte vedtak i medhald av kapittel 21 Krav til innhald og behandling av søknader som ikkje er av prinsipiell karakter. 

1.1.6 
Fatte vedtak i medhald av kapittel 20 Søknadsplikt, kapittel 22 Godkjenning av 

føretak for ansvarsrett, kapittel 23 Ansvar i byggesaker, kapittel 24 Kvalitetssikring og kontroll med prosjektering og utføring av tiltak og kapittel 25 Tilsyn i saker.

1.1.6 Fatte vedtak i medhald av kapittel 26 om Oppretting og endring av eigedom.


1.1.7 Fatte vedtak i medhald av kapittel 27   Tilknyting til infrastruktur, kapittel 28 Krav til byggetomta og ubebygde areal, med unntak av § 28-7 3. ledd.


1.1.8 Fatte vedtak i medhald av kapittel 29 Krav til tiltaket, kapittel 30 Krav til særskilte tiltak


1.1.9 Fatte vedtak i medhald av kapittel 31 Krav til eksisterande byggverk med unntak av § 31-6 Bruksendring og riving av bustad og § 31-8 Utbedingsprogram.


1.1.10 Fatte vedtak i medhald av kapittel 32 Ulovlegheitsoppfølging som ikkje er av prinsipiell karakter.

1.1.11 Fatte vedtak i medhald av kapittel 33 Gebyr og undersøking på fast eigedom, med unntak av § 33-1.


1.1.12 Fatte vedtak i medhald av vedtekter utarbeidet med heimel i §§ 3og 4 i Plan- og bygningslov av 14. juni 1985 nr. 77, jf. Overgangsbestemmingar til plandelen § 34-2 

9. ledd. 

1.1.13 Fatte vedtak i medhald av forskrifter utarbeidet med heimel i Forskrift om tekniske krav i byggverk (TEK10) og Forskrift om byggesak (SAK10) 

1.1.14 I medhald av § 1-9 om forholdet til forvaltningsloven og klage:


a) Være underinstans i medhald av forvaltningslovens § 33 i saker som ikkje er av prinsipiell karakter.

b) Omgjøre vedtak i medhald av forvaltningslovens § 35.

c) Avgjøre søknad om dekning av kostnader i medhald av forvaltningslovens § 36 i saker som ikkje er av prinsipiell karakter.


2 MATRIKKELLOVA

I medhald av lov om eigedomsregistrering (matrikkellova) av 17.06.05 nr. 101 med forskrifter, utøves mynde etter følgjande retningslinjer:
 

2.1 Mynde som er tillagt kommunen vert delegert til einingsleiar Teknisk med følgjande unntak:


2.1.1 Fastsette gebyr i samsvar med lovens § 32

3
SEKSJONERINGSLOVEN



I medhald av lov om eigarseksjon (eierseksjoneringsloven) av 23.05.97 nr. 31 § 5 fjerde ledd, utøves mynde etter følgjande retningslinjer:


3.2 Einingsleir teknisk ivareta den saksbehandling som er tillagt kommunen og får avgjøringsmynde i følgjande saker:

3.1.1 Fatte vedtak om seksjonsringsløyve etter § 9. 

4
FORVALTNINGSLOVEN
4.1 Mynde som underinstans i klagesaker.

4.1.1 Einingsleiar teknisk gis mynde til å fungere som underinstans i

klagesaker, jfr. forvaltningslovens § 33.

---slutt på tilråding---

Saksutgreiing:

Gjeldande reglement for Midsund kommune blei godkjent av kommunestyret i sak 06/32 

av 31.08.06. Reglementa er utforma generelt og ikkje spesielt for plan og bygningslova.

Vurdering: 

Plan og bygningslova omhandlar mange forskjellige ting, derfor er det viktig å ha reglement som avklarar mynde til administrasjonen.  Reglementet er stort sett utforma som praksisen er i dag. Det er litt meir spesifisert at rådmannen kan behandle kurante saker som ikkje er av prinsipiell karakter.   

Reglementet er formulert med utgangspunkt i føresetnad om at administrativ mynde, i samsvar med kommunelovens prinsipp, i utgangspunktet delegert til rådmannen, men med fôrutsetning om at rådmannen delegerer mynde vidare til einingsleiar  teknisk.

Einingsleiar kan delegere mynde vidare, dersom lovbestemmingar ikkje er til hinder for slik delegering



Økonomiske / administrative konsekvensar:

Ingen


	Geir Göncz
	Inge Rakvåg

	rådmann
	Teknisk sjef




Vedlegg (prenta):  Ingen


Vedlegg (uprenta): Mappe


Særutskrift går til: Rådmann og teknisk

	Midsund kommune

Servicekontoret
	Arkivsak:
2010/230-4
Arkiv:
X03
Saksbeh:
Ann Torill Vaksvik
Dato:
09.08.2010


Saksframlegg


Oppnemning av kommunekomite til TV-aksjonen Flyktningehjelpen 2010



	Utvalsak
	Utval
	Møtedato

	10/53
	Formannskapet
	31.08.2010


Forslag til vedtak:

Komite for TV-aksjonen Flyktningehjelpen 2010:

Leiar:

Helge Orten

Medlem:
Arnstein Misund – Sparebanken Møre

Medlem:
Ein representant frå Ungdomsrådet

Medlem:
Ein representant frå Eldrerådet

Medlem:
Ein representant frå administrasjonen

Midsund kommune løyver kr 7 000,- til årets TV-aksjon Flyktningehjelpen 2010.

---slutt på tilråding---

Saksutgreiing:

NRK sin årlege innsamlingsaksjon er tildelt Flyktningehjelpen. Årets TV-aksjon skal gå til dei som har alle odds mot seg. Om lag 42 millionar mennesker er i dag på flukt på grunn av krig og konflikt. Pengane frå årets aksjon skal gå til mat og husly, drift av flyktningeleirar, utdanning og fri rettshjelp.

Årets TV-aksjon blir arrangert søndag 24. oktober 2010.



Økonomiske / administrative konsekvensar:

 
Dekningspost:



Ansvar
: 1800  Art: 1470  Funksjon: 120

	Geir J. Göncz
	Ann Torill Vaksvik

	rådmann
	sekretær




Vedlegg (prenta):
Brev frå TV-aksjonen Flyktningehjelpen datert mai 2010  


Vedlegg (uprenta):
Mappe


Særutskrift går til:
Medlemane i kommunekomiteen




Fylkesaksjonskomiteen




Økonomiavdelinga

	Midsund kommune

Teknisk
	Arkivsak:
2010/184-8
Arkiv:
L20
Saksbeh:
Sindre Sæter
Dato:
17.08.2010


Saksframlegg


Uttale til namnesak - gardsnummer 41, Opstad



	Utvalsak
	Utval
	Møtedato

	10/54
	Formannskapet
	31.08.2010

	
	Kommunestyret
	


Forslag til vedtak:

Midsund kommune vil tilrå at Opstad vert godkjend skrivemåte for namnet til gardsnummer 41.

Saka vert sendt til Stadnamntenesta for Midt-Noreg for endeleg avgjersle.

---slutt på tilråding---

Saksutgreiing:

Statens Kartverk har reist namnesak for gardsnamnet til gardsnummer 41, Opstad. Dette gardsnamnet har to godkjende skrivemåtar, Opstad og Oppstad. 

I dag er det skrivemåten Oppstad som vert nytta på kart. Det er reaksjonar frå lokalmiljøet som har ført til namnesaka.

I lov om stadnamn § 4 står det at ”Dersom ikkje anna er fastsett i denne lova, skal det ved fastsetjing av skrivemåten av stadnamn takast utgangspunkt i den nedervde lokale uttalen. Skrivemåten skal følgje gjeldande rettskrivingsprinsipp for norsk og samisk.”

I boka Midsund – Gard og slekt 1 er namnet Opstad omtala. Namnet blir uttala uffsta. Sidan 1500-talet har det vore to skrivemåtar, Opstad og Opstaa. Sidan 1969 har og Oppstad vore ein godkjend skrivemåte. Første delen av namnet kjem av gammalnorsk ups som tyder bratt åskant. Ovanfor garden er det ei stupbratt rør eller åskant som til dagleg vert kalla Ufsa. Siste delen av ordet, –stad, tyder grunnen der ein bustad ligg.

Det er Statens Kartverk som har vedtaksrett for skrivemåten til gardsnamnet. Før det blir gjort vedtak har kommunen rett til å uttale seg. Eigarar og festarar har rett til å uttale seg om gardsnamn/bruksnamn, og lokale organisasjonar har rett til å uttale seg om skrivemåten av namn som dei har direkte tilknyting til. Namnesaka har vore annonsert i to lokalaviser, og det er komen inn fem fråsegn til saka.

Fråsegna vert kort referert her, og følgjer saka som prenta vedlegg.

Fråsegn frå Leiv Opstad, datert 18.04.2010

Leiv Opstad greier ut om historikken bak namnet, og ønskjer å endre skrivemåten til Opstad.

Fråsegn frå Odd Arne Opstad, datert 30.05.2010

Odd Arne Opstad argumenterer for skrivemåten Opstad. Opplyser i tillegg at det er kun nokre få gamle som bruker uttalen uffsta.

Fråsegn frå Agnar Opstad, datert 02.06.2010

Agnar Opstad greier ut om historikken bak skrivemåten Oppstad. Skrivemåten med to p´ar oppstod då nye kart vart sendt på høyring til kommunane. I Midsund kommune vart dette arbeidet ikkje prioritert, og karta vart dermed trykt med skrivemåten Oppstad.

Fråsegn frå Ole Opstad, datert 14.06.2010

Ole Opstad skriv at heile bygda føler tilhørigheit til namnet Opstad.

Fråsegn frå Lars Rikar Klauset, datert 21.06.2010

Lars Rikard Klauset meiner at skrivemåten skal vere Opstad, då det har vore slik i mange generasjonar.

Vurdering: 

Lov om stadnamn seier at det skal takast utgangspunkt i den lokale nedervde uttalen og at skrivemåten skal følgje gjeldande rettskrivingsprinsipp for norsk. Lova seier og at synspunkta til eigaren skal tilleggjast særskild vekt.

Skrivemåten til dette gardsnamnet har vore Opstad sidan 1500-talet, og dette er innarbeida som skrivemåte blant dei fleste i bygda. I 1969 vart og Oppstad  vedtatt som godkjent skrivemåte. Dette vart sannsynlegvis gjort med bakgrunn i rettskrivingsprinsipp. Agnar Opstad forklarer at desse endringane vart sendt på høyring til kommunane, men at dette var ei nedprioritert oppgåve i Midsund. Oppstad vart difor godkjend skrivemåte, og har vore nytta på kart i nyare tid. I kartarkivet til Midsund kommune er det kart produsert i 1987 av Statens Vegvesen og Statens Kartverk. På begge desse karta er skrivemåten Opstad nytta.

Det er opplyst i saka at den vanlege uttalen i dag er oppsta, medan enkelte eldre framleis seier uffsta.


Eit oppslag i nynorskordboka viser at ordet ufs tyder bratt bergvegg eller berghammar. Det er dette ordet som er den nedervde lokale uttalen. Tydinga av ordet ufs gir meining i høve til topografien på staden, og uttalen uffsta har sitt utspring i dette ordet.

Ved søk på ordet op i nynorskordboka, kjem det fram at dette ordet tyder ope rom, hol, opning, rivne, spalte eller sprekk. Første delen av ordet Opstad, altså Op-, er sannsynlegvis anten eit resultat av dansk skrivemåte basert på mistyding av uttale, utan at det føreligg kjelder som kan stadfeste dette, eller det kan ha sitt utspring i t.d. ei fjellsprekk, hole eller liknande på garden. Skrivemåten Opstad er altså godkjend på nynorsk, og den er innarbeidd som delvis uttale gjennom mange år.

Ordet opp kan ha fleire tydingar, bl.a. ”frå lågare til høgare stad”. Nyare uttale av namnet Opstad taler for skrivemåten Oppstad. Tydinga av ordet opp i denne samanheng er ikkje ulogisk med tanke på topografien på staden. 

Det er rådmannen si vurdering at både Ufsstad, Opstad, og Oppstad følgjer gjeldande rettskrivingsprinsipp og har sitt utspring i lokal uttale. Etter lov om stadnamn kan difor både skrivemåten Ufsstad (eller liknande), Opstad, og Oppstad forsvarast. Det kan vurderast dit hen at skrivemåten Ufsstad har størst røter i opprinneleg tyding og uttale, medan skrivemåten Opstad har lengst tradisjon i skriftleg form. Det tredje alternativet, Oppstad, har ikkje historiske røter, men kan vurderast ut frå rettskriving og uttale. Det er verdt å merke seg at desse skrivemåtane gir gardsnamnet tre forskjellige tydingar.

Lova seier og at synspunkta til eigaren skal tilleggast særskild vekt. Av fråsegnene som er innsendt til kommunen, bl.a. av eigarane av bnr. 1 og bnr. 2, er det klart at dei som har lokal tilknyting til staden ønskjer at Opstad skal vere den godkjende skrivemåten. Når det er klart at ordet op er godkjend på nynorsk, og dette ordet er innarbeida som skrivemåte og delvis uttale gjennom mange år, vil rådmannen tilrå at skrivemåten Opstad vert nytta for gardsnummer 41 i Midsund kommune.


	Geir Göncz
	Sindre Sæter

	Rådmann
	Saksbehandler




Vedlegg (prenta):  
Brev frå Statens Kartverk vedk. oppstart av namnesak, datert 22.04.2010

Fråsegn frå Leiv Opstad, datert 18.04.2010

Fråsegn frå Odd Arne Opstad, datert 30.05.2010

Fråsegn frå Agnar Opstad, datert 02.06.2010

Fråsegn frå Ole Opstad, datert 12.06.2010

Fråsegn frå Lars Rikard Klauset, datert 20.06.2010


Vedlegg (uprenta):
Komplett saksmappe

Særutskrift går til:
Stadnamntenesta for Midt-Noreg, NTNU, Institutt for nordistikk og                                  

litteraturvitenskap, 7491 Trondheim (med kopi av alle fråsegn)

Leiv Opstad, Tonstadbrinken 257, 7091 Tiller

Agnar Opstad, 6475 Midsund

Odd Arne Opstad, 6475 Midsund

Ole Opstad, Haukeveien 20, 1476 Rasta

Lars Rikard Klauset, 6475 Midsund


